
„Simpatie“
Lied	auf	das	Gedicht	von	Jakob	Stutz
für	gemischten	Chor	und	Klavier
von	Daniel	Fueter

dem	Gemischten	Chor	Fehraltorf	und	seinem	
Dirigenten	Luiz	Alves	da	Silva	gewidmet

Simpatie

Du wunderisch, min liebe Schatz,
Und denksch wol her und hi,
Was das ächt au z’bidüte hai,
Das Wörtli: Simpatie.

Los: wenn du mir es Chüssli gisch,
Und ich dir zwei und drü,
So isch’s nüt anders, glaub mer’s nu,
Als ebe Simpatie.

Und wenn i froge: "Häsch mi gern?"
Du seisch: "Nüd nu e chli!"
So isch au das, min liebe Schatz,
Grad wieder Simpatie.

Und frog i witer: "Bisch mer treu,
Und wottsch mer’s immer si?"
Du mich dänn a dis Herzli trucksch,
Isch nüt as Simpatie.

Und wenn du so alleige bisch,
Und ‘s Heiweh ploget di,
Du möchtsch zu mir und ich zu dir,
Isch’s wieder Simpatie.

Jetz frog nu nümme ander Lüt:
Was isch ächt Simpatie?
I hä der’s gseit und säg der’s meh,
So vill i bi der bi.


